	KRYEKISHA E SHEN GJERGJIT

KRESHMA E MADHE


"Mos u përpiq të kuptosh që ti mund të besosh

por beso që ti mund të kuptosh."      

Shën Augustine

Të dashur Besimtarë,

        Pashka e madhe është quajtur “Shkolla e Shpirtit” që na drejton nga njohuria drejt  mençurisë, nga erresira drejt dritës. Është një luftë mendimesh brenda nesh  që ka të bëjë me zhvillimin e besimit tonë dhe me kuptimin e tij. Por si i afrohemi ne  Zotit? Na duhet ne të kemi prova që të bindim veteveten? Apo ndoshta tronditje e shqetësime personale na kthjelltësojnë mëndjen dhe na çojnë drejt  një vetë analize personale?

        
Është bërë e zakonshme kur thuhet : "Ajo që shihet besohet." Ky  këndvështrim të shpie në idenë që nëse nuk kemi fakte reale ne duhet të mbetemi plot dyshime dhe skeptikë, shume te kujdesshem dhe madje aspak te qartë. Në një farë mënyre është si të thuash ‘fajtor derisa të provohet e vërteta’. 

       
Por,  Ortodoksia na paraqet ne një tjetër bilanc shpirtëror. Ajo thote, nëse nuk  i jepesh tërësisht besimit, ju asnjëherë nuk mund të kuptoni me të vërtetë dhe kështu të perceptoni, se ç’domethënë besim fetar. Dhe nëse ne nuk e involvojmë tërësisht veten tonë në kuptimin e mirëfilltë të lutjes dhe adhurimit, ne kurrë nuk mund të kuptojme me të vërtetë mesazhin e shpëtimit të Fjalës së Urtë. Ky përafrim nuk domethënë që ne të heqim dorë nga llogjika; mbi të gjitha Zoti na dha ne trurin. Por kjo na thotë ne: vetëm nëse ju e njihni mirë subjektin e çështjen nga brenda dhe jashtë, asnjeri nuk mund të japi gjykime për vlerën e tij.

       
Le të hyjmë në këtë stinë të Pashkës së Madhe duke menduar më shume për jetën, vdekjen, pafundësinë dhe vendi që zëmë ne në gjithë këtë skenar. Duke i lënë më shumë kohë lutjeve – të vetem apo dhe me të tjerë – me qëllim që të zbulojmë më thellë dritën  brenda errësirës tonë personale. Ashtu siç shkruante edhe Filozofi francez  Blaise Pascal: "Gjërat tokësore duhet të njihen për tu dashur; por gjërat e shenjta duhet të dashurohen  që të njihen".

Gjithnjë me lutje në Krisht,

